
ABSTRAK

Kajian ini bertujuan untuk mengkaji pengarub tekanan kerja, etika kerja Islam dan
kepuasan kerja terhadap niat berhenti kerja. Populasi kajian ini adalah kakitangan Majlis
Perbandaran Kangar (MPK), Perlis. Data dikutip melalui soal selidik yang diisi sendiri
oleh kakitangan MPK. Seramai 155 orang kakitangan yang dipilih secara kaedah Rawak
Berstrata Tidak Seimbang telah terlibat di dalam kajian ini. Analisis korelasi Pearson dan
Regresi Berganda digunakan bagi mengkaji korelasi dan pengaruh terhadap kepuasan
kerja dan niat berhenti kerja. Hasil kajian menunjukkan tekanan kerja mempunyai
korelasi yang negatif dan signifikan dengan kepuasan kerja manakala etika kerja Islam
mempunyai korelasi yang positif dan signifikan dengan kepuasan kerja. Sementara itu,
tekanan kerja dan kepuasan kerja didapati mempunyai korelasi yang signifikan dengan
niat berhenti kerja. Manakala etika kerja Islam didapati tidak mempunyai korelasi dengan
niat berhenti kerja. Analisis regresi berganda menunjukkan tekanan kerja, etika kerja
Islam dan kepuasan kerja menerangkan 11.3 peratus varian dalam niat berhenti kerja.
Keputusan kajian ini berguna kepada pihak pengurusan dalam merencanakan latihan,
meningkatkan program bercorak keagamaan serta melaksanakan aktiviti yang boleh
meningkatkan kefahaman berkaitan etika kerja Islam kerana ia boleh memberi kesan
kepada kepuasan kerja di kalangan kakitangan. Kajian juga turut mengemukakan
beberapa implikasi kajian dan cadangan kajian untuk masa hadapan.

ABSTRACT

The purpose of the study is to examine the influence of job stress, Islamic work ethic and
job satisfaction towards turnover intentions. The population for this research were
employees at Majlis Perbandaran Kangar, (MPK). The data was collected using the
questionaire. A total of 155 employees were chosen by Dispropotionate Stratified
Random Sampling Design and participated in the study. The collected data was analyzed
by using Pearson Correlation and Multiple Regression test to study the relationship and
influence on job satisfaction and turnover intentions. The findings of the study showed
that there was a significant negative relationship between job stress and job satisfaction,
while there was a significant positive relationship between Islamic Work Ethics and Job
Satisfaction. Meanwhile, there was significant relationship between job stress and job
satisfaction with turnover intentions. In the other hand, there were no significant
relationship between Islamic Work Ethic and Turnover Intentions. Multiple regression
analysis indicate that Job Stress, Islamic Work Ethic and Job Satisfaction explained 11.3
percent of the variance in Turnover Intentions. The findings of this research will be
useful for management to provide a training and activities and improve an Islamic
programme that will increase the understanding towards Islamic Work Ethics. It is
because it will give impact toward employees job satisfaction. This study also provides

several suggestions and recommendations for future research.

BAB SATU

PENDAHULUAN

1.1 Pengenalan

Pekerjaan memainkan peranan penting dalam kehidupan manusia. Ia melibatkan masa
yang panjang berbanding aktiviti lain dan menyediakan kelansungan ekonomi di dalam
kehidupan kita. Sikap yang positif atau negatif terhadap kerja akan memberikan kesan
terhadap sesebuah organisasi (Santhapparaj dan Syed Shah Alam, 2005). Tekanan kerja
yang positif dan kepuasan kerja yang tinggi misalnya dapat menyumbang kepada
pembangunan sesebuah organisasi. Perhatian juga perlu diberikan ke atas etika kerja
kerana secara khususnya, etika kerja melambangkan sikap individu terhadap pelbagai
aspek kerja, termasuklah keinginan kepada aktiviti dan penglibatan, sikap terhadap
balasan kewangan dan bukan kewangan serta keinginan untuk meningkatkan hasil kerja
(Cherington, 1980). la juga mendorong pekerja untuk bekerja bersungguh-sungguh
(Congleton, 1991). Faktor-faktor ini dapat menyumbang kepada kadar pusing ganti
pekerja yang berlaku di dalam sesebuah organisasi. Keputusan seseorang pekerja untuk
terus kekal atau meninggalkan sesebuah organisasi adalah merupakan cabaran berterusan

kepada pengurusan sumber manusia, pengurus dan para ilmuan ( Mano-Negrin, 2001).

Sejarah manusia telah membuktikan bahawa tamadun adalah tercipta dari tindakan dan
usaha manusia yang berterusan dalam memenuhi keperluan dan kehendak. Oleh itu,

sering menjadi persoalan adakah bekerja itu aktiviti semulajadi manusia dan adakah

